
A N.S.R.M.-sé si falénderim pér mrekulliné;
dhe Monica Antunes-it,
qé kurré nuk i ¢oi dém bekimet e saj.



O Mari, ngjizur pa mékat,
lutu pér ne, qé pas Teje té vijmé.
Amin.



“O bija té Jerusalemit, mos gani pér mua, por gani pér
veten tuaj dhe pér fémijét tuaj.”

Luka, 23, 28






Hyrje dhe pérshéndetje

Né dhjetor té vitit 1945, dy véllezér kérkonin
njé vend ku té pushonin né Hamrah Dawm, prané
Qena-s, né Egjiptin e Epérm: vendosén té ndaleshin
né njé guvé dhe, gjaté hulumtimit, gjetén njé
magrip t€ mbushur me shumé papiruse. Né vend
gé t€ njoftonin autoritetet vendore - si¢ e kérkon
ligji - vendosén t’1 shesin pak e nga pak né tregun
e zi té gjetjeve arkeologjike, pér t€ mos térhequr
vémendjen e organizmave geveritare. Meqé i druhej
ndonjé pasoje prej “energjive negative”, néna e té
rinjve dogji shumé prej fletéve té gjetura nga té bijté.

Vitin vijues, pér arsye t€ pashénuara né kadastrén
e historisé, dy véllezérit u grindén. Duke ia veshur
gérnjén “energjive negative” té papiruseve, néna ia
dorézoi njé prifti, i cili ia shiti njérin Muzeut Kopt
té Kajros. Késhtu u béné té njohura dokumentet e
quajtura “Doréshkrimet e Nag Hammadi-t” - sipas
fshatit mé prané guvés ku u gjetén. Njé bashképunétor
1 muzeut, egjiptologu dhe glotologu Jean Doresse,
e kuptoi réndésiné e zbulimit dhe, né vitin 1948,
shkroi pér to pér heré té paré né njé revisté shkencore.

Me kalimin e kohés, té tjera papiruse iu ofruan
koleksionistéve né tregun e zi. Shumé shpejt geveria
egjiptiane e kuptoi réndésiné e késaj gjetjeje dhe u
angazhua qé doréshkrimet t€ mos nxirreshin jashté
vendit. Menjéheré, pas revolucionit té vitit 1952,
pjesa mé e madhe e materialeve u blené nga Muzeu
Kopt dhe u shpallén trashégimi kombétare, pérvec
njérés prej fletéve qé kishte marré drejtim tjetér, pér
t'u shfaqur né dyqanin e njé antikuari belg. Pérpjekjet
pér ta shitur né Nju-Jork dhe né Paris déshtuan, dhe si
pérfundim, né vitin 1951, u ble nga Fondacioni Jung
1 Zyrihut. Pas vdekjes sé psikanalistit, dokumenti - i
njohur si “Kodi Jung” - u kthye né Kajro, ku aktualisht
ruhen rreth njé mijé nga fletét dhe fragmentet e
“Doréshkrimeve t€ Nag Hammadi-t”.

Papiruset pérmbajné pérkthimet né gjuhén
kopte té teksteve greke, té shkruara mes shekujve I
dhe II, dhe jané pjesa kryesore e té ashtuquajturve
Ungjijté Apokrifé - ata q¢ nuk jané pérfshiré né
versionet e ndryshme té Biblés qé lexohet sot.

Pérse nuk jané pérfshiré?

Né vitin 170, njé grup peshkopésh u mblodh pér
té caktuar tekstet gé do t€ pérbénin Dhiatén e Re.
Pér pérzgjedhjen u vendos njé kriter shumé i

thjeshté: do té pérfshiheshin té gjitha dokumentet
g€ kundérshtonin herezité dhe ndasité doktrinare
té kohés. Sipas kétij kriteri u pérzgjodhén ungjijté
e sotém, letrat e ndryshme dhe té gjitha tekstet, qé
kishin njéfaré “lidhjeje” me idené themeluese té
krishterimit té asaj kohe. Disa referime ndaj punés
sé prelatéve jané marré nga Kanuni Muratorian, njé
doréshkrim anonim 1 shek. VIII, ku jané shénuar
librat e pérzgjedhur. Tekstet e pérjashtuara - ato qé
u gjendén né Nag Hammadi, pér shembull, jané
pérjashtuar sepse jané t€ shkruara nga persona té seksit
feméror - Ungjilli i Maria Magdalenés, pér té sjellé njé
shembull - ose sepse tregonin njé Jezu t€ vetédijshém
pér misionin e tij hyjnor, qé e bénte sakrificén e tij mé
pak té vuajtur e t&€ dhimbshme.

N¢ vitin 1974, njé arkeolog anglez, Sir Walter
Wilkinson, zbuloi né rrethinat e Nag Hammadi-t
njé tjetér doréshkrim, hartuar né tri gjuhé: arabe,
hebraike dhe latine. Duke gené se i njihte ligjet, qé
mbrojné zbulimet historike té gjetura né até krahingé,
ia dérgoi dokumentet Departamentit té Lashtésisé
sé Muzeut t€ Kajros. Pak kohé mé pas, autoritetet
e njoftuan mbi ekzistencén e té paktén njéqind e
pesédhjeté e pesé ekzemplarésh té atij papirusi - tre 1

pérkisnin Muzeut; t€ tjerét ishin té shpérndaré népér
boté - ku teksti nuk paraqiste asnjé variacion. Analizat
e kryera me metodén e Karbonit 14 (njé test thuajse i
pagabueshém pér t€ pércaktuar vjetérsiné e materialeve
organike), treguan se gjetja ishte e voné: péraférsisht i
pérkiste vitit 1307. Hulumtime t€ mévonshme treguan
edhe lokalitetin ku ishte hartuar doréshkrimi: qyteti
1 Akrés, shumé larg territorit egjiptian. Késhtu, nuk
kishte asnjé pengesé pér eksportimin e gjetjes jashté
vendit, e késhtu, mé 23 néntor 1974, Sir Wilkison-1
mori nga geveria e Kajros autorizimin pér ta shpéné
né Angli (Rif. 1901/317/ IFP-75, 23 X1 1974).

U njoha me té birin e Sir Walter Wilkinson-it diku
rreth Krishtlindjes sé€ vitit 1982, né Porthmadog té
Uellsit. Mbaj mend se mé tregoi pér doréshkrimin e
gjetur nga 1 ati, por pa u zgjatur - as uné e as ai nuk
kishim ndonjé interes té vecanté pér até€ argument. Pér
shumé vjet, mbajta marrédhénie té mira me anglezin
e ri dhe u takova me t€ edhe dy heré t€ tjera, gjaté
prezantimit té librave t€ mi né Mbretériné e Bashkuar.
Mé 30 néntor t€ vitit 2011, mora njé kopje té tekstit
g¢ mé kishte pérmendur né takimin toné té paré. Ky
libér éshté transkriptimi i ploté 1 atij teksti.

Doréshkrimi i gjetur né Akra






“Tani gé 1 avitem fundit té jetés sime”






Do té mé pélgente t’i nisja kéto radhé me
fjalét: “Tani qé 1 avitem fundit t€ jetés sime, iu lé
pasardhésve t€ mi gjithé ¢’kam mésuar, ndérsa ecja
mbi fagen e kétij dheu. Pacin mend t’i pérdorin sa
mé miré”.

Por, fatkeqésisht, nuk éshté as e mundur, as
e vérteté. Jam vetém njézet e njé vjec; kam dy
prindér qé mé kané falur dashuri dhe edukaté; dhe
njé grua qé e dashuroj e qé i pérgjigjet ndjenjés
sime - e, prapéseprapé, njé dité, jeta do té kujdeset
té na ndajé, kur té dy do té€ shtréngohemi té nisemi
né kérkim té rrugés soné, fatit toné, ményrés soné
pér t’u puqur me vdekjen.

Pér familjen toné sot éshté data 14 korrik 1099.
Pér familjen e Jakobit, mikut qé né vogéli luante
me mua né rrugicat e kétij qyteti - Jerusalemi - jemi
mé 4859-n: Jaku pélgen té theksojé se feja hebraike
éshté shumé mé e lashté se ajo qé pérkrahim ne.
Pér té pérnderuarin Ibn-al-Athir, qé e shkoi jetén
duke u orvatur té shestojé njé histori, qé tashmé

ka marré drejt fundit, po mbyllet viti 492. Nuk
na pérpugen as datat, as ményra si ¢ adhurojmé
Zotin, por pér té tjerat, bashkéjetesa mund té
quhet njémend e mbaré.

Sisotnjéjavé, komandantét ushtarakeé té fortesés
morén vesh se trupat franceze jané pafundésisht
mé té fuqishme e té pajisura mé miré sesa tonat.
Té gjithéve iu dha mundésia t€ zgjidhnin: té
braktisin qytetin, apo té luftojné gjer né vdekje - se
pér disfatén toné nuk ka kurrfaré dyshimi. Pjesa
dérrmuese vendosi té géndrojé.

Késodore, myslimanét u mblodhén né xhaminé
Al-Agsa; hebrenjté vendosén t’i rreshtojné ushtarét
krah Mihrab Dawud-it; ndérsa té krishterét, té
shpérndaré né disa lagje, morén detyrén té mbrojné
krahun jugor té qytetit.

Matané mureve pérshquhen sakaq kullat e
sulmit, ndértuar me drunjté e anijeve t€ cmontuara,
bash pér kété qéllim. Lévizja e trupave armike
défton se sulmi do té nisé ndaj té gdhiré: do té
vérshojé gjak né emér té€ Papés, té “clirimit” té
qytetit, té “déshirave hyjnore”.

N¢é hajatin kundruall, njémijévjecar mé paré,
si sot pasdite, kur prefekti romak, Ponc Pilati, ia
dorézoi Jezu Krishtin turmés - duke e shpéné
késhtu né kryq - njé tog burrash e grash u takuan
me Koptin, njé grek i njohur me kété nofké.

Kopti éshté shumé 1 pazakonshém. Né moshén
djaloshare vendosi té iké nga Athina, qyteti ku
lindi, pér té kérkuar begati e aventuré. Pas shumé
peripecish, i lodhur e i pangréné, trokiti né njé
deré né gytetin toné, ku e pritén dhe e gostitén.
Pak e nga pak, e la idené pér té vazhduar rrugén
dhe vendosi té géndrojé kétu.

Gjeti puné né punishten e njé képucari dhe -
bash si i pérnderuari Ibn-al-Athir - zuri té shénojé
¢’t’1 shihte syri e t’i dégjonte veshi, g€ asgjé té mos
harrohej. Asnjé feje nuk iu avit, e kurrkush nuk
u pércap ta nxisé. Pér t&, nuk jemi as mé 1099-n,
as mé 4859-n, as, aq mé pak, né fund té vitit 492.
Kopti beson vec né té tashmen e né dicka q¢ ia ka
véné nofkén “Moira” - hyjnesha e panjohur, fati,
Energjia Hyjnore qé pérgjigjet pér té vetmin ligj
g€ nuk mund té shkelet, pérndryshe dénohesh me
largimin nga kjo boté.

Pérkrah Koptit géndronin patriarkét e tri
feve qé zuné rrénjé né Jerusalem. Deri né fund
té takimit, té gjitha autoritetet geverisése ishin té
paarritshme; té angazhuara me pérgatitjet e fundit
pér mbrojtjen e gytetit - njé géndresé e koté né syté
e popullit.

“Shumé shekuj mé paré, né kété shesh, u gjykua
njé burré qé iu dorézua njé dénimi té paracaktuar,
- zuri té fliste Kopti. - Né rrugicén qé hapet né

té djathté, ndérsa shkonte drejt vdekjes, kaloi
pérpara njé togu me gra. Me té shquar qé ganin,
tha: ‘Bija té Jerusalemit, mos gani pér mua, por
vajtoni pér veten e pér fémijét’. Profetizonte cka
po ndodh sot. Nga nesér, ¢’ka qené mirékuptim,
do té béhet gérnjé. C’ka qené gézim, do té béhet
mjerim. C’ka gené paqe, do té béhet lufté qé do
té vazhdojé kaq gjaté, sa duket e pamundur t’ia
pérfytyrosh fundin.”

Kurrkush nuk u pérgjigj, se asnjé nga té
pranishmit nuk e dinte saktésisht arsyen pse ai
burré gjendej atje. Do té detyroheshim té€ dégjonim
njé tjetér predikim mbi pushtuesit, mbi luftétarét
g€ e quanin veten “kryqtaré”?

Kopti u pérgéndrua mbi turmén e pérhumbur.
Mandej, pas njé heshtjeje té gjaté, vendosi té
sqaronte fjalét e tij:

“Edhe po ta rrénojné qytetin, nuk mund té
fshijné cfaré na ka mésuar njeriu. Prandaj duhet té
veprojmé né ményré qé dija, qé na kané pércjellgé,
té mos keté fatin e mureve qé na rrethojné, té
shtépive dhe rrugéve tona.

Po ¢’té jeté dija?”.

Meqé nuk u dégjua zé qé té pérgjigjej, vazhdoi:

“Nuk éshté dicka qé té shpie drejt sé vértetés
absolute mbi jetén e vdekjen, por dicka qé té
ndihmon té pérballesh me véshtirésité e jetés sé

pérditshme. Nuk éshté erudicioni qé fitohet nga
librat, qé nxit vec debat té koté rreth asaj qé ka
ndodhur a do té ndodhé, por urtésia qé ka strehé
né zemér té burrave e grave vullnetmiré”.

Pas njé hopi, Kopti shtoi:

“Uné jam erudit e pér shumé vite kam rrémuar
gjetje té lashta, kam grupuar sende, duke shénuar
data e duke kuvenduar pér politiké, e prapé nuk
di t’jua shpjegoj ¢’éshté dija. Tani, ve¢c mund t’i
kérkoj Energjisé Hyjnore té déliré zemrén time.
Ju do té mé drejtoni pyetjet, dhe uné do t’ju
gjegjem. Késisoj, né Greqiné e Lashté, mjeshtérit
mésonin e pérmirésonin veten: dishepujt 1
pyesnin mbi njé argument té€ pashqyrtuar mé paré
dhe ata shtréngoheshin té mendonin mbi té e té
pérgjigjeshin”.

“Po... si mund t’i béjmé thesar pérgjigjet e té
nxjerrim mésime?”, pyeti njé burré.

“Disa do té shénojné fjalét e mia. Té tjeré
do t'i gdhendin né mendje. Gjithsesi, éshté e
réndésishme qé nga sonte té jeni né gjendje té
niseni kah té katér cepat e botés, pér té pérhapur
cka dégjuat. Keésisoj, Jerusalemi do té€ ruhet
né shpirt e né thelb. E njé dité do té mund ta
rindértojmé jo vetém si qytet, por edhe si vendin
ku prehet dija universale, vendi ku paqgja do té
mbretérojé sérish.”

“Po... té gjithé e dimé fatin qé na pret nesér,
- shtoi njé tjetér burré. - S’éshté mé me vend té
kérkojmé njé ményré pér té ujdisur pagen a pér té
caktuar strategjité e betejés?”

Pasi véshtroi fetarét pérkrah tij, Kopti iu drejtua
sérish turmés.

“Askush nuk e di ¢’na pret nesér, sepse cdo dité
ka njé pjesé té ligé e njé pjesé té€ miré. Késisoj, kur
té shtroni pyetjet tuaja, duhet t€ harroni trupat
armike né fushim matané mureve dhe frikén qé
mbretéron né rrugét e qytetit. Nuk éshté detyra
joné t’u rréfejmé ngjarjet e sotme atyre qé do té
banojné tokén nesér - kété barré e ka historia. Ne
duhet t'u kalojmé pasardhésve tané angéshtiné
e jetés sé pérditshme, véshtirésité qé na duhet té
pérballim: jané té vetmet njohuri qé ia vlen t’i
dorézohen té ardhmes, se mendoj qé jo shumé gjéra
do té ndryshojné né njé mij€ vjetét e ardhshém.”

“Cfaré éshté mposhtja?”






Paskétaj, miku im Jakob tha:

“Folna pér mposhtjen”.

“A ka mundési qé, gjaté dimrit, njé gjethe té
ndihet e mposhtur nga i ftohti, kur bie nga pema?

Pema i thoté gjethes: ‘Ky éshté cikli i jetés. Ti
mendon se ke gjetur vdekjen, por né té vérteté, do
té vazhdosh té jetosh tek uné. Falé sakrificés sate
uné mund té vazhdoj té ekzistoj, t€ marr frymé.
Madje, edhe falé teje, ndjeva dashuriné e shtegtarit
fryméképutur, se munda t’ia lehtésoj lodhjen me
hijen time. Fryma jote regétin né rropullité e mia:
jemi njé trup 1 vetém’.

Pér vite me radhé, njé burré u pérgatit té
ngjiste malin mé té€ larté té botés, por bash kur
duhet té mésyjé majén, zbulon se natyra e ka
pérfshiré né njé stuhi: mund té ndihet késisoj
1 mposhtur? Atéheré, burri shikon reté e i flet
malit: “Tani nuk mé do. Por moti do té€ ndérrojé
dhe uné do té mbérrij né majé. Mé prit edhe ca,
té lutem’.

Kur refuzohet nga dashuria e paré dhe e
paharruar, a mundet i riu té thoté se ndjenja mé
fisnike dhe e larté nuk ekziston? E pérbluan né
mend e 1 thoté vetes: ‘“Tekefundit, do té ndeshem
me diké g€ do té kuptojé cka ndiej. Dhe do t€ jem
1 lumtur né jeté té jetéve’.

NEé ciklin e natyrés, nuk ka fitore e mposhtje:
ve¢ ndryshimi ekziston.

Dimri kérleshet qé té vendosé regjimin e tij,
por tekefundit, shtréngohet té€ pranojé fitoren e
pranverés, qé sjell lule e hare.

Vera mundohet ta shtrijé¢ sundimin e ditéve
té saj t€ ngrohta, e bindur se moti i vakét éshté
dobiprurés pér njerézit. Por 1 pérgjunjet mbérritjes
sé vjeshtés, g€ i fal tokés pushimin e merituar.

Gazela ushgehet me kacuba, por njéherésh,
éshté ushqim pér luanin. Nuk éshté ¢céshtje force a
shkathtésie, éshté ményra se si Zoti ka vendosur té
na rréfejé ciklin e vdekjes e té ringjalljes.

Né kété cikél nuk ka ngadhénjimtaré e té
mposhtur, por vetém faza qé duhet té plotésohen.
Vetém kur zemra e njeriut ta keté kuptuar kété
mekanizém do té quhet e liré: i pranon pa u
ligéshtuar castet e véshtira dhe nuk trulloset nga
castet e lavdisé.

Do t’i 1éré prapa krahéve té dyja. Njéri cast do
té ndjeké tjetrin. Dhe cikli do té vazhdojé derisa té

clirohemi nga barra e mishit dhe té pleksemi me
Energjiné Hyjnore.

Japsekurluftétari shkel né arenén qé kazgjedhur
veté, a ku e ka shpéné fati i tij 1 pashpjegueshém, e
di miré se shpirti do t’1 lehtésohet nga pérleshja e
afért. Nése do té ruajé nderin dhe dinjitetin mund
t€ humbé dyluftimin, por nuk do t€ mposhtet se
shpirti i tij nuk do té njohé plagé.

Sidoqofté, nuk do té fajtojé askénd pér fundin
giémémadh té pérleshjes. Pasi dashuroi pér heré té
paré dhe u refuzua, kuptoi se nuk e kishte humbur
aftésiné pér té dashuruar. Cka vlen pér Dashuriné,
vlen edhe pér dyluftimin.

Té& humbésh njé betejé, apo ¢do gj€ g€ mendojmé
se e zotérojmé, na pérhumb né caste trishtimi.
Mandej, kur 1 kalojmé, zbulojmé forcén e panjohur
qé prehet te ¢cdo njeri - forcé g€ na ¢merit e na
kthen vetévlerésimin.

Shohim pérreth e 1 themi vetes: ‘Mbijetova’, té
ngazélluar nga kjo fjalé.

Disa, qé nuk diné té dallojné ekzistencén e késaj
force, thoné: ‘Humba’, dhe angéshtohen.

TE€ tjeré, pavarésisht vuajtjes pér humbjen dhe
poshtérimit pér cka thoné ngadhénjimtarét pér ta, nuk
1 dorézohen dhimbjes, packa se u ndodh té derdhin
ndonjé lot. E diné se pérleshja vec éshté ndérpreré dhe
se, né até cast, gjenden né situaté té€ pafavorshme.

Dégjojné rrahjet e zemrés. Ndiejné nderjen e
brendshme qé i ngérthen. Kuptojné frikén qé i
pérshkon. Véné né peshé gjithé jetén dhe, pérkundér
tmerrit qé 1 pllakos, zbulojné se besimi u harlis
shpirtrat dhe 1 ngut té vazhdojné né rrugén e tyre.

Mundohen té diktojné gabimet dhe sjelljet e
virtytshme. Pérfitojné nga rénia pér té pushuar,
pér t’1 shéndoshur plagét, pér té pérvijuar strategji
té reja, pér té gjetur armé mé té mira.

Mandej vjen njé dité kur gjenden pérballé
njé tjetér beteje. Ndiejné edhe mé shumé frike,
por duhet t€ veprojné - pérndryshe do té€ mbeten
pérheré né pluhur. Ngrihen dhe pérballen me
kundérshtarin, kujtojné vuajtjet e shkuara, qé nuk
duan t’i pérjetojné mé.

Mposhtja e vuajtur i shtréngon té fitojné, se nuk
duan té pésojné té njéjtat dhimbje.

E nése fitorja nuk do t’'u buzéqeshé sot, do té
fitojné heré tjetér. E nése sérish nuk fitojné, do té
ndodhé njé heré tjetér. Gjéma nuk éshté té biesh,
por té mos ngrihesh e té dergjesh né pluhur.

Mposhtet vetém ai g€ dorézohet. Té tjerét mund
té quhen fitimtaré.

N¢ fund ia beh njé kohé, ku castet e véshtira do té
jené vetém histori pér t’ia treguar me krenari kujtdo
qé do té dojé t’1 dégjojé. Dhe té gjithé do i dégjojné
me respekt e do té marrin tri mésime thelbésore:

- Duhet t€ presésh me durim castin e duhur pér
té vepruar.

- Duhet té kultivosh menguriné, qé t€ méson té
rrokésh rastin e duhur.

- Duhet té krenohesh me vrajat e mbetura nga
pérleshjet.

Vrajatjané medalje,qéskérfitinmishinetrembin
kundérshtarin duke treguar se kané pérballé njé
njeri me pérvojé né dyluftim. Shpeshheré, kjo do
t’1 diktojé tjetrit té kérkojé ujdiné pér té shmangur
konfliktin.

Vrajat flasin mé qarté se tehu i shpatés gé i ka
shkaktuar.”

